
Ed. 340. Nefndarálit [181. mál]
um frv. till. um heimild fyrir ríkisstjórnina til að selja eyðijörðina Holt i Dyrhóla-
hreppi, Vestur-Skaftafellssýslu.

Frá minni hl. landbúnaðarnefndar.

því fer fjarri, að mál þetta sé nýtt af nálinni hér á þingi. Það kom fyrir þingið
í fyrra og hittiðfyrra. einnig árið þar áður. En aldrei hefur Alþingi afgreitt það,
heldur látið það æ ofan í æ daga uppi. Venjulega hefur það verið samþykkt í þeim
stofnunum þingsins, sem fjallað hafa um það. Þannig var málið samþykkt hér í
efri deild tvö undanfarandi ár.

Enn er það á ferðinni og nú stutt þeim rökum umfram það, sem áður hefur
verið, að hreppsnefnd Dyrhólahrepps leggur fram einróma meðmæli með samþykkt
þess.

Sú saga, sem liggur að baki þessu máli, er svo margrakin í þingskjölum. að
óþarfi er að endurtaka hana í þessu nefndaráliti. En meiri hluti nefndarinnar færir
það fram sem rök gegn söluheimild ríkissjóðs á Holti, að bóndinn í Álftagróf telji
búskap sínum á þeirri jörð stefnt í mikinn voða, verði Holt selt. Nú er ekki vitað
til, að sá bóndi hafi neinar nytjar af Holtsjörðinni, þvert á móti hefur Jóhanna
Sæmundsdóttir nytjar af Holti, sem fyrrum var hennar eignarjörð og hún eða hennar
börn hafa alltaf síðan haft til leiguafnota, nema það tímabil, sem jarðeignadeild
ríkisins hindraði þau afnot með lögbanni, sem síðar var hrundið með dómi.

Minni hluti nefndarinnar leggur þVÍ til, að frumvarpið verði samþykkt.

Alþingi, 3. febr. 1971.

Karl Guðjónsson,
frsm.

Páll Þorsteinsson. Ásgeir Bjarnason.


